ՀՀ ԿԲ ԿՈՂՄԻՑ ՀԱՇՎԱՐԿՎՈՂ ՏՆՏԵՍԱԿԱՆ ԱԿՏԻՎՈՒԹՅԱՆ (ՏԱԻ) ԵՎ ԳՈՐԾԱՐԱՐ ՄԻՋԱՎԱՅՐԻ (ԳՄԻ) ԻՆԴԵՔՍՆԵՐԸ. ՀԱՃԱԽ ՏՐՎՈՂ ՀԱՐՑԵՐ
1. Ի±նչ է ՏԱԻ-ն

ՏԱԻ-ն հնարավորություն է տալիս պատկերացում կազմել տնտեսության հիմնական ոլորտների ընթացիկ իրավիճակի վերաբերյալ: ՀՀ-ի համար նշված ինդեքսի հաշվարկման հիմնական նպատակը տնտեսության ոլորտների վերաբերյալ հավաքագրվող և ամփոփվող տվյալների հիման վրա ՀՆԱ-ի փոփոխությունների գնահատումն է: Ինդեքսի մեջ  ներառված են  հետևյալ հիմնական հարցերը.
· թողարկման ծավալների փոփոխություն (փաստ), 
· թողարկման ծավալների փոփոխություն (սպասում), 
· արտադրանքի պահանջարկի  փոփոխություն (սպասում),
· պաշարների փոփոխություն (սպասում) (միայն արդյուաբերության ոլորտում):
Ինդեքսի աճը ցույց է տալիս տնտեսության ընդհանուր աշխուժացումը, որն արտահայտվում է թողարկման ծավալների, ապրանքների և ծառայությունների նկատմամբ պահանջարկի աճով, ինչպես նաև կազմակերպությունների մոտ հումքի պաշարների ավելացմամբ` ինչը հետագայում նույնպես նախապայման կհանդիսանա թողարկման աճին: 
2. Ի±նչ է ԳՄԻ-ն

ԳՄԻ-ն իրենից ներկայացնում է տնտեսական միջավայրը բնութագրող ընդհանրական ինդեքս: ՀՀ-ի համար նման ինդեքսի  մշակման հիմնական նպատակը ընդհանուր տնտեսական վիճակի և սպասվող միտումների վերաբերյալ տեղեկատվության ստացումն է: 
Ինդեքսի մեջ  ներառված են  հետևյալ հիմնական հարցերը` 
· Ռիսկերի  փոփոխություն (փաստ), 
· Ռիսկերի  փոփոխություն (սպասում), 
· Ենթաճյուղի տնտեսական վիճակի փոփոխություն  (փաստ),
· Ենթաճյուղի տնտեսական վիճակի փոփոխություն  (սպասում):
Կազմակերպության  ռիսկերի մեջ, չսահմանափակելով վերջինիս ընգրկման շրջանակը, մտնում են`
• Հումքի ձեռքբերման պայմանների և գների փոփոխությունները,
• Պահանջարկի փոփոխությունը,
• Փոխարժեքը,
• Օրենսդրական և հարկային դաշտը,
• Գործընկերոջ անվճարունակությունը,
• Մրցակցությունը,
• Արտաքին տնտեսաքաղաքական պայմանները,
• Տոկոսադրույքը,
• Այլ ռիսկերը, որոնք կարող են էական լինել հարցվող ձեռնարկությունների համար:
Ենթաճյուղի տնտեսական վիճակը բնութագրում է նմանատիպ գործունեությամբ զբաղվող կազմակերպությունների  ընդհանուր ֆինանսատնտեսական վիճակը`  շահութաբերության միջին մակարդակը,  թողարկվող արտադրանք(ներ)ի տվյալ տեսակի նկատմամբ պահանջարկը, տվյալ ոլորտ մուտք գործելու դյուրինությունը այլ ոլորտների համեմատությամբ:
ԳՄԻ աճը վկայում է գործարար միջավայրի բարեավման մասին, որն արտահայտվում է կազմակերպություններին սպառնացող ռիսկերի նվազմամբ և իրենց ոլորտի կազմակերպությունների տնտեսական վիճակի բարելավմամբ:

3. Ի±նչ է ինդեքսը

Ինդեքսները  ցուցանիշների ամբողջություն են, որոնք լավագույնս բնութագրում են տնտեսական երևույթների տատանումները: Այդ ինդեքսները չափում են, թե որևէ ցուցանիշի փոփոխությունը ինչպես է բաշխված պատասխանների տարբեր խմբերում: ԳՄԻ-ն և ՏԱԻ-ն հաշվարկվում է ընթացիկ ժամանակաշրջանի պատասխանների հաշվեկշիռը բազիսային ժամանակաշրջանի արժեքի վրա հարաբերելով: Ինդեքսները հաշվարկվում են ինչպես նախորդ եռամսյակի նկատմամբ (ընթացիկ եռամսյակի պատասխանների հաշվեկշիռը հարաբերելով նախորդ եռամսյակի պատասխանների հաշվեկշռին), այնպես էլ նախորդ տարվա նույն եռամսյակի նկատմամբ` բացառելով սեզոնայնությունը (ընթացիկ եռամսյակի պատասխանների հաշվեկշիռը հարաբերելով նախորդ տարվա նույն եռամսյակի պատասխանների հաշվեկշռին: Ընդ որում, եթե ինդեքսը աճում է իսկ պատասխանների հաշվեկշիռները ցածր են 50 կայուն մակարդակից, ապա ինդեքսի աճը նշանակում է ակտիվության կամ միջավայրի գնահատականի աճ, իսկ եթե հաշվեկշիռները բարձր են 50 մակարդակից, ապա ինդեքսների աճը ցույց կտա ակտիվության կամ միջավայրի գնահատականի աճի արագացում: 
4. Ի±նչ է կազմակերպությունների հարցումը

ՀՀ ԿԲ Վիճակագրության վարչությունը յուրաքանչյուր եռամսյակ իրականացնում է 1000-ից ավելի կազմակերպությունների հարցումներ, որոնց հիման վրա հաշվարկվում են Տնտեսական ակտիվության (ՏԱԻ) և Գործարար միջավայրի (ԳՄԻ) ինդեքսները:     Հարցման համար ընտրանքը ձևավորվում է ՀՀ տնտեսության 4 ոլորտները  ներկայացնող կազմակերպությունների գլխավոր համակցությունից, որը այնուհետև բաժանվում է ենթաոլորտերի` ՏԳՏԴ երկնիշ դասակարգմանը համապատասխան (բացառությամբ ծառայությունների ոլորտի): Վերջիններից այնուհետև ընտրվում են կազմակերպություններ, որոնք ըստ ոլորտների գումարային պետք է ապահովեին նպատակային ցուցանիշի (հասույթ) 80%-անոց ծածկույթ:  Կազմակերպությունների ընտրանքը վերանայվում է տարին մեկ անգամ:

5. Ինչպիսի± այլ ցուցանիշներ են հավաքագրվում կազմակերպությունների հարցումների հիման վրա

	Իրացման ֆիզիկական ծավալների փոփոխություն /արդյունաբերություն/
	(փաստ)

	Հասույթի փոփոխություն 
	(փաստ)

	Արտահանման տեսակարար կշիռ /արդյունաբերություն/
	(փաստ)

	Գործունեության ընդլայնումը սահմանափակող գործոններ 
	(փաստ)

	Պահանջարկի փոփոխություն 
	(փաստ)

	Գների փոփոխություն 
	(փաստ) (սպասում)

	Աշխատողների թվաքանակի փոփոխություն 
	(փաստ) (սպասում)

	Աշխատողների միջին աշխատավարձի փոփոխություն)
	(փաստ) (սպասում)

	Հզորությունների, ռեսուրսների փոփոխություն /բացի առևտրից/
	(փաստ) (սպասում)

	Ներդրումների իրականացում 
	(փաստ) (սպասում)

	Ներդրման աղբյուրներ 
	(սպասում)

	Ներդրման ուղղություններ 
	(սպասում)


6. Ինչպիսի± այլ ինդեքսներ են հաշվարկվում ՀՀ ԿԲ կողմից

Տնային տնտեսությունների ընտրանքային հետազոտությունների հիման վրա հաշվարկվում է Սպառողների վստահության ինդեքսը (ՍՎԻ) 
7. Ի±նչ է պատասխանների հաշվեկշիռը և ինչպե±ս է այն կշռվում
Տնտեսական ակտիվության և գործարար միջավայրի ինդեքսների մեջ ներառվող հարցերին կազմակերպությունների կողմից տրվում են որակական ` “աճ”, “անփոփոխ”, “նվազում”, կամ “բարելավում”, “անփոփոխ”, “վատացում” պատասխանները: 

Պատասխանների կշռման համար օգտագործվում է եռաքայլ, “ըստ մեծության” պատասխանների կշռման մեթոդաբանությունը: Այս եղանակը օգտագործվում է որակական հարցերի պատասխանների կշռման համար, քանի որ պատասխանների կարևորությունը տարբերվում է ռեսպոնդենտ կազմակերպությունների մեծությունից կախված: Մեծ կազմակերպություններին տրվում է ավելի մեծ կշիռ: 

Առաջին փուլում կազմակերպությունների պատասխանները կշռվում են վերջիններիս աշխատողների թվաքանակով: Այնուհետև յուրաքանչյուր հարցի համար ենթաոլորտի մակարդակով հաշվարկվում է “համեմատական արժեք”` պատասխանների հաշվեկշիռ, որն իրենից ներկայացնում է դրական պատասխանների տեսակարար կշռի և չեզոք պատասխանների տեսակարար կշռի կեսի հանրագումարը: 
Երկրորդ փուլում ստացված հաշվեկշիռները կշռվում են ենթաոլորտերի ոլորտում ունեցած հասույթի կշիռներով: 
Երրորդ փուլում ոլորտերի հաշվեկիռները  կշռում են ոլորտների ավելացված արժեքների տեսակարար կշռով և ստացվում է վերջնական ինդեքսի պատասխանների հաշվեկշիռը:

Օրինակ, եթե հանքագործական արդյունաբերությունում հարցված կազմակերպությունների 30%-ը (աշխատողների թվաքանակով կշռված) նշել է թողարկման ծավալների աճ, 50%-ը անփոփոխ վիճակ և 20%-ը թողարկման ծավալների նվազում: Այդ դեպքում հանքագործական արդյունաբերության պատասխանների հաշվեկշիռը կկազմի 55 (30+50/2): Այնուհետև, եթե ենթադրենք, որ ոլորտի հասույթի տեսակարար կշռը արդյուաբերության մեջ 40% է, ապա այն արդյուանբերության ոլորտի պատասխանների հաշվեկշռում կներառվի 55*40/100 արժեքով: երրորդ փուլում ենթադրենք` արդունաբերության տեսակարար կշռը ընդհանուր 4 ոլորտի ավելացված արժեքների մեջ 25% է: ՀԵտևաբար հանքագործության պատասխանների հաշվեկշռը վերջնական ինդեքսի պատասխանների հաշվեկշռի մեջ կներառվի 55*40/100*25/100 արժեքով:

Հաշվեկշիռները տատանվում են [0, 100] միջակայքում: Հաշվեկշռի  50 արժեքը խոսում է կայուն վիճակի մասին (աճ և նվազում ակնկալող հարցվողների քանակը հավասար է): Տնտեսագետներն ու վիճակագիրները հաշվարկել են, որ որքան պատասխանների հաշվեկշիռը մեծ է 50-ից, այնքան  ցուցանիշի աճը քանակական առումով ավելի մեծ է և այն ավելի արագ է աճում: Եթե հաշվեկշիռը 100 է, ապա բոլոր ռեսպոնդենտները նշել են  աճ, իսկ 0 արժեքի դեպքում` նվազում:
8. Ո±ր ոլորտներն են ներառված ինդեքսների հաշվարկում

· Արդյունաբերություն

· Շինարարություն

· Առևտուր

· Ծառայություններ

9. Ե±րբ են հրապարակվում ինդեքսները

ՏԱԻ-ն և ԳՄԻ-ն հրապարակվում են յուրաքանչյուր եռամսյակի վերջին ամսվա 20-ը: 

10. Ու±մ համար են հաշվարկվում ինդեքսները

Կախված այն հագամանքից, թե ինչ տեղեկատվություն է տրամադրվում և ինչպես պետք է այն ներկայացվի, հարցման արդյունքների օգտագործողներին պետք է բաժանել տարբեր խմբերի`
· Հարցման ռեսպոնդենտներ,
· մասնավոր հատվածի ղեկավարներ,
· պետական պաշտոնյաներ,
· տնտեսագետներ, հետազոտողներ և վերլուծաբաններ
· մամուլ և այլ լրատվական միջոցներ:
Վերը նշված օգտագործողները բոլորը միանման տեղեկատվության կարիք չունեն: Ընդհանուր առմամբ նրանց կարելի է բաժանել երկու մասի` §վերլուծաբաններ¦, ովքեր պետք է վերլուծեն վիճակագրական տվյալները` հետազոտողներ, տնտեսագետներ և այլն և նրանք, ում ընդհանոր առմամբ կարելի է անվանել §գործադիրներ¦` մասնավոր հատվածի գործադիր տնօրեններ, պետական ծառայողներ, ֆինանսական հաստատություններ, քաղաքական գործիչներ և այլն: §Գործադիրները¦ հանդիսանում են գործարար միտումների հարցումների հիմնական օգտագործողները:   
11. Որտեղ կարող եմ գտնել ինդեքսների թվային շարքերը
monitoring@cba.am
Հեռ. 592-564

12. Ինչպիսի հաշվետվություններ են հրապարակվում

· Մամուլի հաղորդագություն` 1-2 էջ, որտեղ տրվում են ինդեքսների ընդհանուր միտումները

· Վերլուծաբանների համար պատրաստված հաշվետվություն, որն ընդգրկում է հարցման արդյունքների ամբողջական ներկայացումը` ըստ տնտեսության ոլորտների և ըստ տարածքային միավորների, աղյուսակներ և գծապատկերներ: Այստեղ ներառվում են նաև պատմական թվային շարքեր, նախորդ հարցման արդյունքների համեմատական արդյունքներ: Մեթոդական ցուցումներն առավել մանրամասն են: 
· Ռեսպոնդենտների համար պատրաստած հաշվետվություն, որը է ներառում է նույն տեղեկատվությունը, ինչը տրամադրվում է վերլուծաբաններին: Բացի այդ, այստեղ ներառվում է տեղեկատվություն անմիջապես կազմակերպությունների վերաբերյալ, եթե վերջինս առկա է: 
1. Կա՞ն արդյուք այլ երկրներ, որտեղ հաշվարկում են նմանատիպ ինդեքսներ

Ներկայումս բազմաթիվ երկրներ պարբերաբար հաշվարկում և հրապարակում են երկրի տնտեսական իրավիճակը քանակապես և որակապես գնահատող բազմաթիվ ինդեքսներ: Որպես կանոն նշված ինդեքսները հաշվարկվում և հրապարակվում են կենտրոնական բանկերի և մասնավոր հետազոտական հաստատությունների կողմից: Ստորև ներկայացված ինդեքսները միջազգային փորձի առավել ցայտուն օրինակներ են`
· Գերմանիայի Տնտեսական հետազոտությունների IFO ինստիտուտի կողմից հաշվարկվում և հրապարակվում է Գործարար միջավայրի ինդեքս: 
·  ՏՀԶԿ երկրների կողմից հաշվարկվում են Գործարար միտումների ինդիկատորներ:
·  Ճապոնիայի կենտրոնական բանկի կողմից իրականացվում է ձեռնարկությունների մոնիտորինգ Տանկան համակարգի միջոցով (TANKAN): 
Հարցումների իրականացում





Ինդեքսները հրապարավում են եռամսյակի վերջին ամսվա 20-ին








